THE 8" INTERNATIONAL PROPHETIC CONFERENCE (SWAN 2022)

BEBERAPA ASPEK EPISTEMOLOGI ISLAM BERDASARKAN
MANUSKRIP MELAYU UNTUK PEMBELAJARAN WARGA EMAS: SATU
TINJAUAN TERHADAP TEKS MANUSKRIP TERPILIH

Mohd Anuar Mamat
Fakulti Pengajian Quran dan Sunnah
USIM
anuarmamat@usim.edu.my

Abstrak

Menjelang 2030 warga emas di Malaysia menjangkau 15 peratus daripada jumlah
penduduk. Indikator ini menunjukkan bahawa Malaysia akan bergelar negara tua dalam
tempoh sembilan tahun sahaja lagi. Hal ini tentunya mengundang pelbagai cabaran dan
memerlukan persediaan awal dalam pelbagai sektor termasuklah bidang agama dan
juga pendidikan. Dengan ini, terdapat pelbagai kajian telah dijalankan berkaitan warga
emas, namun belum ditemui lagi kajian berkaitan pembelajaran Islam sepanjang hayat
untuk warga emas yang memenuhi struktur pembelajaran Islam, tradisi keilmuan dan
epistemologi Islam serta prinsip pembelajaran dewasa (andragogi), sedangkan minat
mereka terhadap pembelajaran amat menggalakkan. Hal ini  menyebabkan
pembelajaran yang mereka ikuti menimbulkan pelbagai masalah dari sudut kandungan,
struktur, fokus dan juga kaedah pembelajaran. Oleh itu, kertas kerja ini bertujuan
meninjau beberapa aspek epistemologi Islam dalam manuskrip Melayu. Beberapa
manuskrip Melayu terpilih akan dianalisis secara tematik untuk melihat aspek
epistemologi merangkumi konsep ilmu, galakan menuntut ilmu tanpa mengira usia dan
juga pembahagian ilmu. Aspek epistemologi ini amat penting dalam membentuk
struktur dan kandungan pembelajaran sepanjang hayat untuk warga emas. Penulisan ini
seterusnya berpotensi dikembangkan dengan lebih mendalam dalam menjamin
kelestarian beragama warga emas dalam meniti kehidupan mereka dan menjayakan
Dasar Warga Emas Negara (DWEN) serta Pelan Tindakan Warga Emas Negara
(PWTEN).

Kata kunci: Epistemologi Islam, manuskrip Melayu, pendidikan sepanjang hayat,
warga emas, kajian manuskrip.

PENDAHULUAN

Menjelang 2030 warga emas di Malaysia menjangkau 15 peratus. Ini menunjukkan
indikator bahawa Malaysia akan bergelar negara tua dalam tempoh sembilan tahun
sahaja lagi. Hal ini tentunya mengundang pelbagai cabaran dan memerlukan persediaan
dalam pelbagai sektor termasuklah bidang pendidikan. Justeru, terdapat pelbagai kajian
berkaitan warga emas, namun belum ditemui model pembelajaran Islam sepanjang
hayat (PISH) untuk warga emas yang memenuhi struktur pembelajaran Islam dan
prinsip pembelajaran dewasa (andragogi), sedangkan minat mereka terhadap
pembelajaran amat menggalakkan. Hal ini menyebabkan pembelajaran yang mereka
ikuti bermasalah dari sudut kandungan dan juga pedagogi. Oleh itu, kertas kerja ini
bertujuan meninjau beberapa aspek epistemologi Islam dalam manuskrip Melayu.
Beberapa manuskrip Melayu terpilih akan dianalisis secara tematik untuk melihat aspek
epistemologi merangkumi konsep ilmu, galakan menuntut ilmu tanpa mengira usia dan
juga pembahagian ilmu. Aspek epistemologi ini amat penting dalam membentuk
struktur dan kandungan pembelajaran sepanjang hayat untuk warga emas. Penulisan ini
seterusnya berpotensi dikembangkan dengan lebih mendalam dalam menjamin
kelestarian beragama warga emas dalam meniti kehidupan mereka dan menjayakan

Dasar Warga Emas Negara (DWEN) serta Pelan Tindakan Warga Emas Negara
(PWTEN).

BEBERAPA  ASPEK  EPISTEMOLOGI ISLAM  BERDASARKAN
MANUSKRIP MELAYU

Sebagaimana yang dikemukakan di atas, adalah menjadi suatu keperluan utama kajian
dan penulisan berkait pembelajaran Islam warga emas berdasarkan epistemologi
Melayu yang memenuhi struktur dan prinsip pembelajaran dewasa (andragogi) dibuat
dan dibangunkan. Oleh itu, kertas kerja ini akan meninjau beberapa aspek epistemologi
Melayu untuk dijadikan landasan dan model awal untuk pendidikan Islam warga emas
di Malaysia. Untuk menjadikan penulisan ini terfokus hanya dua karya utama Alam
Melayu berkaitan pendidikan Islam yang akan dikemukakan. Tumpuan khusus juga
melibatkan konsep ilmu dan pembahagiannya yang sesuai untuk pendidikan Islam
warga emas di Malaysia.

1. Tibyan al-Maram Talibah al-Talabah

a) Pengenalan Manuskrip

Pada bahagian ini dikemukakan terlebih dahulu pengenalan ringkas dan beberapa aspek
kodikologi kepada naskhah manuskrip yang dikaji dalam penulisan ini. Kitab Tibyan
al-Maram Talibah al-Talabah merupakan salah sebuah naskhah manuskrip genre
sastera kitab yang membincangkan perihal ilmu, pendidikan, adab dan perkara yang
berkaitan dengannya. la merupakan sebuah karya terjemahan yang disimpan dalam
koleksi Pusat Kebangsaan Manuskrip Melayu (PKMM), Perpustakaan Negara
Malaysia (PNM), bersama-sama sekumpulan manuskrip yang diberi nombor panggilan
MSS 2906. Dari aspek fizikal, naskhah MSS 2906 ini terdiri daripada 20 kuras berjahit
namun tidak berkulit jilid dengan ketebalan 226+4 folio yang bersaiz 22.3 cm x 16.4
cm. la ditulis dengan menggunakan kertas laid Eropah yang berwarna putih
kekuningan, berlubang-lubang kecil di kesemua halaman tanpa menjejaskan teks dan
masih lagi dalam keadaan baik. Tera air yang terdapat pada kertas ini ialah tiga bulan
sabit sederet dengan saiznya mengecil (tre lune) dengan tanda kecil (countermark) VG
dan PG. Folio 1a agak kotor, lusuh dan berwarna kuning gelap disebabkan terdedah
kepada asap, kotoran, air dan penggunaan yang kerap selain ketiadaan kulit jilid namun
tulisannya masih jelas dan boleh dibaca. Bilangan baris setiap folio ialah antara 15 dan
16 baris dan tulisan adalah kemas dan konsisten (M.Mustagim & Mohd Anuar, 2014;
2020).

Manuskrip MSS 2906 (B) Tibyan al-Maram Talibah al-Talabah ini asalnya
merupakan sebuah terjemahan daripada karya berbahasa Arab karangan Imam
Muhammad bin Muhammad bin ‘Ali al-Kashghari (m.705H/1305M) yang bertajuk
Talibah al-Talabah. Karya ini juga agak asing dan ia masih berstatus manuskrip serta
belum lagi ditemui dalam penulisan para pengkaji pendidikan Islam kontemporari. la
juga belum lagi dicetak walaupun para penulis biografi sarjana Islam seperti al-ZiriklI1
dan juga al-Babani menyenaraikannya sebagai salah satu karya sah beliau (al-Zirkili,
1999; al-Baghdadi 1955). Di samping itu, agak menariknya, kitab ini juga mempunyai
pengaruhnya yang tersendiri yang mana ia telah dihuraikan oleh Muhammad bin Ziyad
al-Shar‘abi (m.1135H/1722M) lebih kurang empat ratus tahun selepas terhasilnya kitab
ini. Teks asal kitab Talibah al-7Talabah dan syarahannya oleh al-Shar‘abi dijadikan
sumber kepada penulisan kitab Tibyan al-Maram ini dan ulasan tambahan daripada
penterjemah menjadikan ia satu karya yang unik sesuai dengan tradisi dan amalan

pendidikan Islam di Alam Melayu. la merupakan asas dan panduan kepada para pelajar
terutamanya di Aceh Darussalam yang merupakan pusat keilmuan Islam pada ketika
itu. Berdasarkan populariti dan kewibawaan karya ini ia kemudiannya diterjemahan
kepada bahasa Melayu aksara Jawi oleh sarjana Aceh ketika itu dan menamakannya
sebagai Tibyan al-Maram Talibah al-Talabah. Atas kepentingan dan pengaruh kitab
ini, suntingan terhadapnya telah diusahakan oleh M. Mustaqim & Mohd Anuar (2020).
Kitab ini telah diterbitkan oleh Perpustakaan Negara Malaysia.

b) Aspek Epistemologi dalam Tibyan al-Maram

Aspek epistemologi pertama penting dikemukakan dalam Tibyan al-Maram Talibah al-
Talabah ialah berkenaan dengan konsep ilmu. Aspek ini diberi perhatian oleh penulis
dan beliau menjelaskan hal ini secara khusus dalam fasal pertama, ketiga dan keempat
dalam kitab ini. Hal ini menunjukkan kepentingan para pendidik memahami konsep
asas ilmu dan pembahagiannya (Mohd Anuar & Che’Razi, 2020) untuk tujuan
perubahan dan perencanaan kurikulum pendidikan kepada pelajar pendidikan Islam,
khususnya kelompok warga emas.

Mengenai konsep asas ilmu, kitab Tibyan al-Maram Talibah al-Talabah
menjelaskan sebelum terlibat dengan pendidikan para pendidik, guru dan pelajar
sepatutnya memahami apa itu ilmu? Hal ini disebabkan ilmu merupakan perkara utama
yang ingin disampaikan dalam sistem pendidikan Islam. Mengenai hal ini, penulis
Tibyan al-Maram Talibah al-Talabah menjelaskan ilmu dengan dua kata kunci utama
laitu takrifan iaitu ilmu dan juga figh (Mohd Anuar & Che’Razi, 2020). Beliau memilih
takrifan ilmu yang merujuk kepada ilmu sebagai salah satu sifat, yakni sifat kepada diri
insan yang dikurniakan secara khusus dan istimewa berbanding segala makhluk yang
lain (f.18a). Oleh yang demikian, maksud ilmu ialah:

el Ll ey B ggb el Uy
Ertinya: dan adapun ilmu itu, maka iaitu suatu sifat yang nyata dengan

dia barang yang maklum bagi orang yang berdiri yang demikian sifat
dengan dia akan sebagai nyata yang sempurna.

Berdasarkan petikan di atas, menurut kitab Tibyan al-Maram Talibah al-Talabah ilmu
itu adalah suatu sifat yang istimewa pada diri insan. la juga turut menjelaskan bahawa
sifat ini berperanan menjadikan sesuatu perkara itu jelas, nyata, terang dan maklum
kepada diri manusia. llmu itu pada pandangan manuskrip Tibyan al-Maram sebenarnya
sesuatu yang nyata lagi menerangi diri insan seumpama cahaya yang menerangi
sesuatu.

Menarik untuk dikemukakan dalam perbincangan ini, apabila diselidiki lebih
lanjut berkenaan takrifan ini menunjukkan bahawa ia bukan takrifan asing atau
terpencil dalam perbincangan epistemologi Islam. Takrifan ini merupakan salah satu
takrifan utama yang dikemukakan oleh sarjana Islam (Mohd Zaidi, 2009). Bahkan ia
hampir sama dengan takrif yang dikemukakan oleh Imam Maymiin bin Muhammad al-
Nasaft (m.507H) dan Imam Sa‘ad al-Din Mas‘tid bin ‘Umar al-Taftazani (m.793H),
yang merupakan sarjana terkemuka dalam bidang akidah, epistemologi Islam dan ilmu
feqah (Mohd Anuar & Che’Razi, 2020). Konsep asas inilah yang harus dijadikan
panduan utama dalam merangka struktur kurikulum pendidikan Islam khususnya
kepada warga emas agar pembelajaran mereka selaras dengan konsep ilmu yang
sebenar.

Menguatkan lagi fahaman dan pendapat ini, Tibyan al-Maram Talibah al-
Talabah menukilkan kata-kata Imam Abu Hanifah (m.150H/767M) mengenai kaitan
antara ilmu dan al-figh ini. Imam Abt Hanifah antara sarjana yang terawal
memperkenalkan istilah al-figh yang merujuk kepada ilmu. Dalam karyanya yang
bertajuk al-Figh al-4bsat, beliau menyatakan figh dalam agama adalah lebih baik
daripada figh dalam hukum. Figh di sini merujuk kepada ilmu, iaitu ilmu akidah itu
lebih utama berbanding ilmu tentang hukum-hakam (Abt Hanifah, 2001). Mengenai
hal ini penulis manuskrip Tibyan al-Maram berkata (f.18a-18Db):

el Lo By e Log U Lo ki) B jme aid)) taie ) ) 2 5] Uy
U b 35 4 Laally car ol V]

Ertinya: dan telah berkata Imam Abu Hanifah radiva Allah ‘anhu:
bermula figh itu iaitu mengetahui oleh manusia akan barang yang
harus baginya, iaitu daripada segala barang yang harus pada hukum
Syarak dan mengetahui akan barang yang dituntuti akan dia
daripadanya, dan iaitu pekerjaan yang wajib dan yang sunat dan
yang haram dan yang makruh. Dan berkata ia: tiadalah ilmu itu
melainkan diamalkan dengan dia. Bermula diamal dengan dia iaitu
ditinggalkan yang segera yang dibangsakan dia pada dunia iaitu
daripada segala lazat yang dibangsakan dia kepada keinginan dan
daripada segala bahagian yang dibangsakan dia kepada hawa nafsu
kerana pekerjaan yang tangguh dan iaitu pembalas daripada Allah
Taala dan mendapat keredaan-Nya dan bersekampunglah dengan
orang yang telah dipelihara Allah Taala akan dia.

Perkara kedua dalam epistemologi ialah berkaitan dengan pembahagian ilmu
sebagai asas kepada penyusunan struktur kandungan pembelajaran Islam warga emas.
Menurut kitab Tibyan al-Maram Talibah al-Talabah, ilmu itu dibahagikan kepada
beberapa pembahagian. Antara yang utama dikemukakan dalam manuskrip Tibyan al-
Maram Talibah al-Talabah ini ialah pembahagian ilmu berdasarkan hal seseorang
insan. Penulis Tibyan al-Maram Talibah al-Talabah menjelaskan (f.12a-12b):

d) o 22, a6 LI B sl fably JUH e el 1 gk ST
Al gk b

Ertinya: seperti barang yang sabit ia pada yang terlebih masyhur
daripada segala perkataan iaitu: bermula ilmu itu hal, ertinya
bermula ilmu yang terafdal itu yang ia fardu ain dituntutnya. Dan
yang wajib didahulukannya itu ilmu hal ertinya ilmu yang
kehendak kepadanya padanya kerana sah amal atau kerana sah
muamalat atau seumpama yang demikian itu. Ertinya: dan yang
terlebih afdal daripada segala amal itu memeliharakan #hal,
ertinya dan yang terafdal daripada segala amal yang dihampirkan
dengan dia kepada Allah daripada amal yang wajib dan yang
sunat itu memeliharakan hal dengan bahawa tiada mensia-sia
oleh hamba Allah akan barang yang wajib ia atasnya pada
sekarang daripada segala amal, dan bahawa bimbang ia dengan
barang yang akan wajib atasnya pada masa yang lagi akan
datang; Ertinya: maka yang fardu atas orang yang Islam
menuntut barang yang Islam, dan demikian lagi orang yang kafir

dituntutkan ilmu bagi barang yang jatuh ia baginya pada waktu
yang ia dalamnya.

Oleh itu, ilmu £al yang dimaksudkan merupakan ilmu yang utama, wajib dan
paling afdal dituntut oleh setiap orang Islam, lelaki mahupun perempuan. Dalam
memahami pembagaian ilmu kal ini, manuskrip ini juga menegaskan ilmu hal bukan
sahaja bermaksud memperolehi ilmu semata-mata secara pasif, malah ilmu Zal ini
menuntut setiap insan melaksanakan ilmu tersebut, atau dengan kata lain sesuatu amal-
ibadat itu tidak sah tanpa adanya ilmu #Zal ini. Untuk menjelaskan lagi pembahagian
ilmu ini, kitab Tibyan al-Maram Talibah al-Talabah menyatakan dengan lebih
terperinci huraian ilmu Aal berserta contoh-contohnya. Beliau menjelaskan bahawa
ilmu fZal ini tidak terhad kepada ilmu fegah sahaja sebagaimana yang difahami oleh
kebanyakan orang, malah ia merangkumi ilmu akidah dan juga tasawuf.

Berdasarkan pembahagian sebegini, ilmu #al yang dimaksudkan dalam
manuskrip Talibah al-Talabah fi Tarig al-‘llm li Man Talabah ini dalam erti kata lain
atau menurut sarjana lain adalah ilmu Fardu Ain khususnya al-Zarniiji (1986) dan al-
Ghazali (al-Ghazali, 1999; Mukhlas, 2007). Al-Zarniiji juga menamakan ilmu ini
sebagai ilmu £al dan apa yang dikemukakan oleh manuskrip Tibyan al-Maram Talibah
al-Talabah ini adalah selaras dengan perbincangan al-Zarnaji dalam karyanya Ta ‘lim
al-Muta‘allim Tariq al-Ta ‘allum. Manakala bagi al-Ghazali pula, beliau menggunakan
istilah ilmu Fardu Ain, iaitu ilmu yang menjadi kewajipan kepada setiap insan secara
individu (‘ayni) yang berkuasa dan merdeka (Wan Mohd Nor, 2017). Beliau seterusnya
mentakrifkan ilmu Fardu Ain adalah sebagai “ilmu tentang tatacara amal perbuatan
yang wajib. Oleh itu, barang siapa yang telah mengetahui ilmu yang wajib berserta
waktu wajibnya, bererti dia telah mengetahui ilmu fardu ain tersebut” (Wan Suhaimi,
2019). Oleh yang demikian, takrifan ilmu hal dalam manuskrip Tibyan al-Maram
Talibah al-Talabah ini kelihatan hampir sama dengan apa yang telah dirumuskan oleh
al-ZarnGji dan al-Ghazali mengenai ilmu Fardu Ain iaitu ilmu yang wajib dituntut
beserta dengan waktu wajibnya. Dengan ini, adalah sewajarnya pembahagian ilmu ini
dijadikan asas dalam kepada penyusunan struktur kandungan pembelajaran Islam
warga emas.

2. Dawa’ al-Quliib min al-‘Uyib

a) Pengenalan

Manuskrip kedua yang dijadikan sumber analisis terhadap aspek epistemologi untuk
penyusunan struktur kandungan pembelajaran Islam warga emas ialah kitab Dawa’ al-
Qulitb min al-‘Uyib karya karya Syeikh Muhammad Khatib Langgien. Kitab Dawa’
al-Qulitb min al- ‘Uyub ini membawa maksud Ubat Segala Hati daripada Segala Aib, ia
merupakan sebuah kitab dalam genre ilmu Tasawuf secara amnya. Kitab ini selesai
disusun pada Rabi’ul Akhir tahun 1237H bersamaan Januari 1822M, dan ia
dibahagikan kepada beberapa fasal. Antaranya, mukadimah, fasal berkenaan adab
orang ‘alim, adab orang yang belajar, fasal menjauhi maksiat anggota, taat dalam hati
dan segala maksiat hati serta diakhiri dengan penutup. Kitab Dawa’ al-Qulitb min al-
‘Uyitb ini mula diperkenalkan oleh Syeikh Isma‘il ibn ‘Abd Mutallib al-Ashi melalui
kumpulan karangan ulama Acheh di dalam kitab berjudul Jam‘u Jawami‘ al-
Musannafat. Melalui kumpulan karya ini Syeikh Muhammad Khatib Langgien mula
dikenali ramai (Wan Mohd Shaghir, 2007).

Kitab Jam ‘u Jawami * al-Musannafat ini disusun (diedit) oleh Isma‘il ibn *Abd

al-Mutallib al-Ashi, ia merupakan kitab terpenting kepada masyarakat Acheh dan
dipelajari di pasentren atau Dayah. la merupakan sebuah kitab yang terdiri daripada
lapan karangan yang dikarang oleh enam orang ulama Acheh yang muktabar pada abad
ke-19M. Oleh sebab ia merupakan kitab penting dan utama kepada masyarakat Acheh,
kitab ini juga dikenal dengan Kitab Lapan. Antara ulama dan karya mereka yang
dikumpulkan dalam kitab ini ialah Jalaluddin ibn ‘Arif Billah Jamaluddin (kitabnya
Hidayat al-‘Awwam dan Fard’id al-Qur’an), ‘Abdullah al-Ashi (Shifa’ al-Qulib),
‘Abd al-Ra’uf al-Fansuri (al-Mawa'iz al-Badi’ah), Muhammad Khatib Langgien
(Dawa’ al-Qulib min al- ‘Uyiab), Muhammad Zayn ibn al-Faqih Jalaluddin al-Ashi
(Kashf al-Kiram dan Talkhis al-Falah), dan Jamaluddin ibn ‘Abdullah (I’lam al-
Muttagin) serta Risalah Fal.

Dalam koleksi Jam ‘u Jawami* al-Musannafat ini, Kitab Dawa’ al-Quliib min
al- ‘Uyub terletak pada susunan kitab yang ketujuh, bermula halaman 92-125 (Isma‘1l,
t.t.). Susunan kitab ini pada kedudukan yang ketujuh adalah berdasarkan metodologi
penulisan kitab oleh Isma‘il ibn ’Abd al-Mutallib al-Ashi, yang mana beliau menyusun
berdasarkan ketertiban ilmu, bermula dengan kitab Hidayat al-‘Awwam yang
menghimpunkan akidah dan figh kemudian berakhir dengan ilmu tasawuf iaitu kitab
Dawa’ al-Qulith min al- ‘Uyiib dan I’lam al-Muttagin. Secara keseluruhan, kitab Dawa’
al-Qulib min al-‘Uyub ini banyak persamaannya dengan Hidayat al-Salikin karya
Syeikh ‘Abd al-Samad Palembang terutamamnya turutan perbahasan dan isi kandungan
(Wan Mohd Shaghir, 2007). Walaupun begitu, ia bukanlah merupakan karya nukilan
semula atau ringkasan daripada Hidayat al-Salikin, bahkan beliau turut membuat
tambahan dan huraian untuk menjelaskan lagi isi kandungan yang dibincangkan dalam
Hidayat al-Salikin. Tambahan pula, guru beliau Syeikh Muhammad Ali juga
merupakan murid kepada Syeikh Abd al-Samad Palembang (Wan Mohd Shaghir, 2007)
yang memungkinkan wujudnya jaringan keilmuan dan penerusan kepada perbahasan
yang ada dalam Hidayat al-Salikin.

Selain cetakan lama kitab Dawa’ al-Qulib min al-‘Uyab, hasil tinjauan
terhadap repositori manuskrip Melayu, masih banyak ditemui manuskrip kitab Dawa’
al-Qulib min al-‘Uyiab ini walaupun pada 2007, Wan Mohd Shaghir mengatakan
bahawa beliau belum pernah menemuinya (Wan Mohd Shaghir, 2007). Namun begitu,
berkat usaha pencarian dan perolehan serta proses digitalisasi sekarang ini, didapati
beberapa nashkah manuskrip kitab Dawa’ al-Quliitb min al- ‘Uyib masih lagi wujud. Di
PKMM, PNM misalnya, terdapat 12 naskhah manuskrip kitab tersebut. Manakala,
berdasarkan carian di laman web pula, khususnya melalui British Library dan Pusat
Manuskrip Dayah Tanoh Abee, terdapat tambahan tiga lagi manuskrip kitab Dawa’ al-
Qulib min al-‘Uyib. Maka secara umumnya, paling kurang terdapat 15 naskhah
manuskrip kitab ini yang dijumpai. Hal ini cukup membuktikan bahawa Kkitab ini
merupakan karya sah Syeikh Muhammad Khatib Langgien dan ia merupakan kitab
yang masyhur dan terkenal serta berwibawa. Selain itu, ia juga masih lagi dicetak dan
dibaca dalam kumpulan Jam ‘u Jawami * al-Musannafat sehingga sekarang ini. Dengan
kewujudan sejumlah naskhah manuskrip kitab Dawa’ al-Quliib min al- ‘Uyib ini
memungkinkan kajian lanjutan dibuat untuk melihat ketepatan dan variasi teks yang
ada berbanding cetakan litograf yang telah dihasilkan.

b) Aspek Epistemologi dalam Dawa’ al-Quliib min al-‘Uyiib
Aspek epistemologi yang dapat dilihat dalam kitab Dawa’ al-Quliitb min al- ‘Uyub ini

ialah berkenaan dengan persoalan ilmu. Perihal ilmu ini dikemukakan oleh Syeikh
Muhammad Khatib Langgien pada awal kitab ini dan ia amat penting dalam

merencanakan penyusunan struktur kandungan pembelajaran Islam warga emas. Beliau
menyebut mengenai ilmu dalam kitab ini secara ringkas, menyentuh mengenai nilai
ilmu, kelebihan ilmu dan juga sedikit mengenai klasifikasi ilmu. Walaupun secara
ringkas, ia kelihatan menjelaskan beberapa faham penting berkaitan ilmu dan dasar
kepada kurikulum pendidikan. Mengenai nilai ilmu, Syeikh Muhammad Khatib
Langgien menjelaskan bahawa ilmu lebih utama daripada amal, ilmu merupakan pohon
kepada ibadah seseorang. Beliau menjelaskan (Isma‘1l, t.t.: 119):

Dan setengah daripada adab murid itu sentiasa ia menuntut ilmu, jangan
ditinggalkan akan tuntutnya kerana ilmu itu pohon ibadah. Maka tiap-
tiap pohon itu terlebih mulia daripada segala daunnya dan buahnya
seperti sabda Nabi SAW:

b ey ohall 2y U

Yakni, aku perbendaharaan ilmu dan Ali itu pintunya.

Mengenai kelebihan ilmu pula, Syeikh Muhammad Khatib Langgien juga
menjelaskan hal ini dengan terperinci pada beberapa tempat. Antaranya beliau
mengatakan (Isma‘1l, t.t.: 94):

Dan takut itu perbendaharaan segala kebajikan yang membawa kepada
masuk syurga dan adalah orang yang alim ini terlebih besar
martabatnya:

(L) 43 5 olalall)

Sabda Nabi SAW: Bermula ulama itu mengambil pusaka daripada

anbiya’ itu besar martabat. Demikianlah ulama pula kerana mereka itu

mengambil pusaka daripada anbiya’. Dan adalah bagi ulama itu tujuh

ratus pangkat yang lebih daripada pangkat mukminin yang antara tiap-

tiap dua pangkat itu perjalanan lima ratus tahun, demikianlah tersebut

dalam hadith.

Manakala pada tempat lain pula, Syeikh Muhammad Khatib Langgien
membandingkan kelebihan ilmu dengan harta. Beliau membawa kisah golongan
Khawarij berhadapan dengan Sayyidina Ali dan mengajukan soalan berkenaan dengan
kelebihan ilmu. Mengenai hal ini, beliau mengatakan (Isma‘il, t.t.: 119-120):

Yakni, aku perbendaharaan ilmu dan Ali itu pintunya. Maka didengar
hadith ini kaum Khawarij, dengki mereka itu akan dia dan berhimpun
mereka itu sepuluh orang yang besar dan kata mereka itu: Kami
tanyalah daripada Sayyidina Ali masalah yang satu, betapa dijawab
akan kami, maka jika ia jawab bagi seorang daripada kami akan jawab
yang lain, maka sabitlah ia alim seperti kata Nabi SAW. Maka datang
seorang daripada mereka itu serta katanya: Ya Ali, adakah ilmu terlebih
afdal atau harta ? Maka jawabnya: Ilmu itu terlebih baik daripada harta.
Maka katanya: Apa dalil engkau? Maka jawabnya: llmu itu pusaka
daripada Anbiya’ dan harta itu pusaka daripada Qariin dan Fir’aun.
Maka kembali ia dengan jawab ini. Maka datang yang kedua dan
menanya ia seperti tanya orang yang pertama, maka jawabnya seperti
yang pertama, maka katanya: Apa dalil engkau? Maka jawabnya: Harta
itu sangat susah engkau mengawal dia dan ilmu mengawal ia akan
dikau. Maka kembali ia. Maka datang yang ketiga dan menanya ia

seperti yang pertama dan jawabnya seperti yang pertama. Maka
katanya: Apa dalil engkau? Maka katanya: Adalah yang mempunyai
harta seteru yang amat banyak dan orang yang mempunyai ilmu
beberapa sahabat yang amat banyak. Maka kembali ia. Maka datang
yang keempat seperti yang dahulu jua. Maka katanya: Apa dalil
engkau? Maka jawab: Apabila engkau biaya pada harta kurang ia, dan
engkau biaya pada ilmu bertambah-tambah ia. Maka kembali ia. Maka
datang yang kelima seperti yang dahulu jua, maka katanya: Apa dalil
engkau? Maka jawab: Orang yang mempunyai ilmu harta diseru akan
dia dengan nama kikir, dan yang mempunyai ilmu diseru dengan nama
mulia dan besar. Maka kembali ia. Maka datang yang keenam seperti
yang dahulu jua, maka katanya: Apa dalil engkau? Maka jawabnya:
Harta itu dapat dicuri dan ilmu tiada dapat dicuri. Maka kembali ia.
Maka datang yang ketujuh seperti yang dahulu jua, maka katanya: Apa
dalil engkau? Maka jawabnya: Yang mempunyai harta dihisab pada
hari Kiamat dan yang mempunyai ilmu tiada dihisab dan memberi
syafaat ia akan segala manusia. Maka kembali ia. Maka datang yang
kedelapan seperti yang dahulu jua, maka katanya: Apa dalil engkau?
Maka jawabnya: Yang mempunyai harta teringat-ingat ia dengan
panjang duduknya dan yang mempunyai ilmu tiada teringat-ingat ia
dan tiada hirau ia. Maka kembali ia. Maka datang yang kesembilan
seperti yang dahulu jua, maka katanya: Apa dalil engkau? Maka
jawabnya: Yang mempunyai ilmu diseru dengan ‘ubiidiyyah dan yang
mempunyai harta diseru dengan nama rubtibiyyah dengan sebab harta.
Maka kembali ia. Maka datang yang kesepuluh seperti yang dahulu jua,
maka katanya: Apa dalil engkau? Maka jawabnya: IImu itu jadi kota
akan dirinya. Kemudian berkata Ali RA jika kamu tanya akan daku
daripada masalah ini selama ada umurku nescaya aku jawab akan kamu
dengan jawab yang berlain-lain.

Perkara ketiga yang dikemukakan oleh Syeikh Muhammad Khatib Langgien

mengenai epistemologi ilmu ialah berkenaan pembahagian ilmu. Beliau secara tidak
langsung menjelaskan dua jenis pembahagian ilmu dalam Dawa’ al-Qulib min al-
‘Uyuib. Pertama, ilmu bermanfaat dan penjelasan mengenainya, manakala kedua ilmu
Fardu Ain dan Fardu Kifayah. Mengenai ilmu bermanfaat ini, beliau menjelaskan

(Isma‘1l, t.t.: 94):

Maka ilmu yang memberi manfaat itu yang jadi bertambah takutmu
akan Allah Taala dan bertambah bencimu kepada dunia, bertambah
pengetahuanmu akan jahat dirimu. Tiada kau dapat akan yang demikian
melainkan ilmu Tasawuf jua tiada yang lain. Inilah ilmu yang
seyogianya kau karamkan segala umurmu yang panjang mengajar dia,
jangan kau padakan dengan banyak kau ketahui akan dia kerana
manakala bertambah ilmumu nescaya bertambah takutmu akan Allah
Taala. Dan takut itu perbendaharaan segala kebajikan yang membawa
kepada masuk syurga dan adalah orang yang alim ini terlebih besar
martabatnya. ‘
(LY &) 5 clalall)

Sabda Nabi SAW: Bermula ulama itu mengambil pusaka daripada
anbiya’ itu besar martabat. Demikianlah ulama pula kerana mereka itu

mengambil pusaka daripada anbiya’. Dan adalah bagi ulama itu tujuh
ratus pangkat yang lebih daripada pangkat mukminin yang antara tiap-
tiap dua pangkat itu perjalanan lima ratus tahun, demikianlah tersebut
dalam hadith.

Selain itu, Syeikh Muhammad Khatib Langgien juga menjelaskan pembahagian
ilmu berdasarkan ilmu Fardu Ain dan Fardu Kifayah. Kedua-dua kelompok ilmu ini
perlu difahami sama ada oleh guru mahupun murid. Kefahaman mengenai
pembahagian ini dapat mengelakkan daripada kekeliruan semasa belajar dan memberi
perhatian kepada perkara yang tidak sepatutnya. Antara contohnya, beliau menegaskan
bahawa pembelajaran ilmu Fardu Ain itu lebih utama dan lebih terdahulu daripada ilmu
Fardu Kifayah. Beliau turut menjelaskan ilmu Fardu Ain itu merangkumi ilmu Tauhid,
Fegah dan Tasawuf. Ketiga-tiga ilmu inilah yang menjadikan tuntutan Fardu Ain
seseorang itu lengkap sebagai seorang mukmin. Mengenai hal ini beliau mengatakan
(Isma‘il, t.t.: 93-94):

Keenam belas, menegahkan orang yang belajar Fardu Kifayah dahulu
daripada selesai Fardu Ain. Bermula Fardu Ain itu ilmu fekah yang
ta[k] dapat tiada dan ilmu tauhid yang ta[k] dapat tiada dan ilmu
tasawuf yang ta[k] dapat tiada. Ketujuh belas, beramal ia seperti
ilmunya supaya diikut oleh muridnya.

Dan beri adab olehmu hai murid akan ibu bapamu seperti kau beri adab
akan gurumu, kerana ibu bapamu itu seperti gurumu jua pada pihak
wajib adabmu akan keduanya. Dan jangan musafir engkau melainkan
dengan izin keduanya, maka jika engkau musafir kerana naik haji yang
fardu atau kerana menuntut ilmu jikalau ilmu Fardu Kifayah sekalipun
maka yang demikian itu harus bagimu dengan tiada izin keduanya.

Di samping itu, selaras dengan perhatian Syeikh Muhammad Khatib Langgien
mengenai kepentingan dan keutamaan ilmu Tasawuf, beliau menjelaskan akan
kepentingan ilmu ini diberi perhatian dalam pendidikan. Hal ini disebabkan ilmu
Tasawuf merupakan ilmu yang bermanfaat dan ilmu yang boleh mencapai matlamat
pendidikan yang ditetapkan oleh beliau. llmu Tasawuf juga mampu memberi
pengetahuan kepada seseorang mencapai ma ‘rifah al-Haq. Mengenai hal ini beliau
menjelaskan (Isma‘1l, t.t.: 94-95):

Syahadan, adalah ilmu Tasawuf itu ialah ilmu Tarekat. Dan ilmu Tarekat
itu jalan kepada ilmu Hakikat. Maka sebab itulah orang yang berbuat
amal seperti yang dalam ilmu Tasawuf itu nescaya hasillah padanya
ilmu Hakikat dan jika tiada mengajar ilmu Hakikat sekali-kalipun tetapi
jika belajar ilmu Hakikat dengan tiada kau amal seperti amal yang dalam
ilmu Tasawuf itupun tiada dapat kau ketahuikan akan dia. Dan tiada
yang terlebih mulia dan terlebih dimaksud segala manusia melainkan
ilmu Hakikat jua, kerana hakikat itu jalan kepada ma ‘rifah dan ma ‘rifah
itulah jalan mengenal Haq Ta’ala. Dan tiada yang dimaksud lain
daripada Haq Ta’ala sebab itulah kasih aku bahawa ku nyatakan ilmu
Tarekat dalam kitab ini dengan sempurna nyatanya supaya jadilah kitab
ini akan jalan bagimu kepada kau ketahui ilmu Hakikat dan ilmu
Makrifat jika kau amalkan seperti yang telah tersebut dalam kitab ini
dengan sungguh-sungguh hatimu.

KESIMPULAN

Berdasarkan perbincangan di atas dapat disimpulkan bahawa manuskrip Melayu bukan
sahaja membincangkan isu asas agama, malah juga merangkumi perihal ilmu dan
pendidikan secara umum dan khususnya boleh dilanjutkan kepada pendidikan warga
emas. Antaranya ialah manuskrip kitab Tibyan al-Maram dan juga Dawa’ al-Quliib min
al-‘Uyab yang diketengahkan di sini amat menarik dan istimewa. Beberapa aspek
utama epistemologi dalam kedua-dua kitab tersebut ditinjau dalam penulisan ini.
Mengenai konsep asas ilmu, kitab Tibyan al-Maram menjelaskan melalui dua kata
kunci utama iaitu ilmu dan figh. Pentakrifan yang dikemukakan ini selaras dengan
tradisi epistemologi dan pemikiran para sarjana Islam, khususnya Imam Abu Hanifah
(m.150H), al-Nasafl (m.507H) dan juga al-Taftazani (m.793H). Penjelasan mengenai
konsep ilmu ini amat relevan untuk diketengahkan dan dibahas dalam konteks
merencana struktur kandungan pembelajaran Islam untuk warga emas. Selain itu,
kedua-dua kitab ini juga mengetengahkan perbincangan mengenai pembahagian ilmu
dan juga pemilihannya. Kedua-dua kitab ini kelihatan bersepakat dalam menjelaskan
pembahagian ilmu berdasarkan Fardu Ain dan Fardu Kifayah, yang mana Fardu Ain
lebih utama dan terdahulu daripada Fardu Kifayah. Dengan memahami konsep dan
hakikat sebenar ilmu serta pembahagiannya sebagaimana yang dikemukakan dalam
Tibyan al-Maram dan Dawa’ al-Quliib min al- ‘Uyab ini, diharapkan mampu memberi
panduan yang tepat kepada para pendidik dan warga emas sendiri dalam merencana
pembelajaran Islam mereka. Penulisan ini juga seterusnya berpotensi dikembangkan
dengan lebih mendalam dalam menjamin kelestarian beragama warga emas dalam
meniti kehidupan mereka dan menjayakan Dasar Warga Emas Negara (DWEN) serta
Pelan Tindakan Warga Emas Negara (PWTEN).

